
Communications  

 
 
   ᐱᕙᓪᓕᐊᔪᖅ ᓴᖅᑭᑎᑕᐅᔪᖅ 

 
           

ᓄᓇᕗᓪᓗ Agnico-Eagle-ᑯᓪᓗ ᐊᑎᓕᐅᕆᕗᑦ ᑎᑎᕋᖅᓯᒪᔪᓂᒃ 
ᑐᑭᓯᐅᒪᖃᑦᑕᐅᑎᓂᕐᒧᑦ ᐅᔾᔨᕐᓇᖅᓯᑎᑦᑎᑦᑎᐊᖅᑐᒥᒃ ᐱᕕᒃᓴᓂᒃ 

ᑭᕙᓪᓕᕐᒥᐅᓄᑦ ᒪᒃᑯᒃᑐᓄᑦ 
 

ᐃᖃᓗᐃᑦ, ᓄᓇᕗᑦ (ᐄᐳᕈ 18, 2012) – ᓄᓇᕗᑦ ᒐᕙᒪᖓᑕ ᐃᓕᓐᓂᐊᕐᓂᓕᕆᔨᒃᑯᖏᑦ ᐅᑯᐊᓗ, Agnico-Eagle Mines Ltd. ᐅᓪᓗᒥ 
ᐊᑎᓕᐅᕆᖅᑲᐅᕗᒃ ᑎᑎᕋᖅᓯᒪᔪᓂᒃ ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᓛᒃᑰᖅᑎᑦᑐᒪᓪᓗᒍ ᐊᔪᙱᓐᓂᕆᔭᖓ ᐃᓄᐃᑦ ᒪᒃᑯᑦᑐᑦ 
ᐱᓇᔪᖕᓂᐊᖅᑎᓪᓗᒋᑦ ᐊᔪᕈᓐᓃᖅᑕᐅᕙᒃᑐᓂᒃ ᐃᖅᑲᓇᐃᔭᕐᕕᐅᓕᖅᐸᒃᑐᓂᒃ ᐱᓕᕆᔨᓪᓚᕆᐅᓂᕐᒧᓪᓗ ᐃᖅᑲᓇᐃᔭᕐᓂᐅᓕᖅᐸᒃᑐᓂᒃ. 
 
“ᒫᓐᓇ ᑕᕝᕙ ᐱᕕᒃᓴᑦᑎᐊᕙᒻᒪᕆᐊᓘᕗᖅ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ. ᐃᖅᑲᓇᐃᔮᖃᓕᕈᓐᓇᕐᓂᕐᒧᑦ ᐱᕕᒃᓴᐅᕙᒃᑐᑦ ᒪᒃᑯᒃᑐᓄᑦ 
ᖃᓄᐃᑦᑐᕈᓘᔭᐅᓂᖃᓚᐅᖅᓯᒪᙱᓚᑦ ᑕᐃᒪᓐᓇ ᑕᐃᒪᓐᓇᓗ ᐱᔭᐅᔪᓐᓇᖅᑎᒋᓚᐅᖅᓯᒪᓇᑎᒃ,” ᑕᐃᒪᓐᓇ ᓯᕗᓕᖅᑎ ᐄᕙ ᐋᕆᐊᒃ, 
ᒥᓂᔅᑕᕆᔭᐅᔪᖅ ᐃᓕᓐᓂᐊᕐᓂᓕᕆᓂᕐᒧᑦ ᐅᖃᖅᖢᓂ. “ᐱᒃᑯᓕᔪᒻᒪᕆᐅᕗᖓ ᐱᓕᕆᖃᑎᓕᕐᓂᑦᑎᓐᓂᒃ Agnico-Eagle-ᑯᑦ 
ᓂᕆᐅᒋᔭᖃᑦᑎᐊᖅᖢᖓᓗ ᐱᓕᕆᖃᑎᒌᖏᓐᓇᕐᓂᐊᕐᓂᕆᔭᑦᑎᓐᓄᒃ ᑲᔪᓯᑦᑎᐊᕐᓂᕆᓇᔭᖅᑕᑦᑎᓐᓄᓪᓗ.” 
 
ᑖᓐᓇ ᑎᑎᕋᖅᓯᒪᔪᖅ ᑐᑭᓯᐅᒪᖃᑦᑕᐅᑎᓂᕐᒧᑦ ᓴᙱᒃᑎᒋᐊᖅᑎᑦᑎᕗᖅ ᐱᓕᕆᖃᑎᒌᖕᓂᕆᕙᒃᑕᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ 
ᐅᔭᕋᕐᓂᐊᕐᓂᕐᒧᓪᓗ ᑲᒻᐸᓂᒋᔭᐅᔫᑉ, ᑕᐅᑐᒐᖃᓪᓗᐊᑕᖅᖢᓂᓗ ᐅᓄᖅᓯᒋᐊᖅᑎᑦᑎᓇᔭᕐᓂᕐᒥᒃ ᖃᔅᓯᐅᓂᕆᔭᖏᓐᓂᒃ ᐃᓕᓐᓂᐊᖅᑏᑦ 
ᑭᕙᓪᓕᕐᒥᐅᑕᐃᑦ ᑲᔪᓯᓂᖃᑦᑎᐊᕐᓗᑎᒃ ᓅᑦᑐᓐᓇᕋᔭᖅᑐᑦ ᖁᑦᑎᖕᓂᖅᓴᒥᒃ ᐃᓕᓐᓂᐊᕐᕕᖕᒥᑦ ᐃᖅᑲᓇᐃᔮᕆᔭᐅᓕᖅᐸᒃᑐᓄᑦ 
ᐅᔭᕋᕐᓂᐊᕐᓂᕐᒧᓪᓗ-ᐊᒃᑐᐊᓂᓕᖕᓄᑦ ᐃᖅᑲᓇᐃᔭᕐᕕᐅᓕᖅᐸᒃᑐᓄᑦ. ᐃᓕᓐᓂᐊᕐᓂᓕᕆᔨᒃᑯᑦ Agnico-Eagle-ᑯᓪᓗ ᐊᑐᓕᖅᑎᑦᑎᓂᐊᖅᑐᑦ 
ᒪᒃᑯᒃᑐᓂᒃ ᐃᓚᐅᑎᑦᑎᓂᕐᒧᑦ ᐱᒋᐊᖅᑕᐅᓂᐊᖅᑐᓂᒃ, ᑎᓕᐅᕆᓗᑎᒡᓗ ᐃᓕᓐᓂᐊᖅᑎᓂᒃ ᐃᓕᓐᓂᐊᕐᕕᖕᒦᖏᓐᓇᖁᓗᒋᑦ 
ᐊᒥᖅᑳᖃᑎᖃᖅᐸᒡᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᐊᔪᙱᓐᓂᕆᔭᐅᔪᓂᒡᓗ ᑲᔪᓯᑎᑦᑎᕙᓪᓕᐊᔪᖃᖅᑎᓪᓗᒍ ᐅᔭᕋᕐᓂᐊᕐᓂᕐᒧᑦ 
ᐃᖅᑲᓇᐃᔭᖅᑎᐅᓂᕐᒧᓪᓗ-ᐊᒃᑐᐊᓂᓕᖕᓂᒃ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ ᐃᖅᑲᓇᐃᔭᖅᑎᐅᓛᕐᓂᕐᒧᓪᓗ ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᐊᖑᕙᒃᑐᓄᑦ. 
 
“ᖁᕕᐊᓱᒃᑐᒻᒪᕆᐅᕗᒍᑦ ᐱᓕᕆᖃᑕᐅᔪᓐᓇᕋᑦᑕ ᑕᒪᑐᒧᖓ ᐃᓕᕆᖃᑎᒌᖕᓂᕐᒧᑦ ᐊᖏᖃᑎᒌᒍᑎᒧᑦ ᑕᐃᒪᐃᓕᐅᖃᑎᒋᓪᓗᒋᑦ ᓄᓇᕗᑦ 
ᒐᕙᒪᒃᑯᖏᑦ ᑎᓕᐅᕆᓗᑕ ᐃᓕᓐᓂᐊᖅᑎᓂᒃ ᐱᓇᔪᖁᓪᓗᒋᑦ ᐊᔪᕈᓐᓃᖅᑕᐅᕙᒃᑐᓄᑦ ᐃᖅᑲᓇᐃᔭᕐᓂᐅᓕᖅᐸᒃᑐᓄᑦ 
ᐱᓕᕆᔨᓪᓚᕆᐅᓂᕐᒧᓪᓗ ᐃᖅᑲᓇᐃᔮᕆᔭᐅᓕᖅᐸᒃᑐᓄᑦ ᐅᔭᕋᖕᓂᐊᕐᓂᕐᒥ,” ᑕᐃᒪᓐᓇ Agnico-Eagle-ᑯᑦ ᖁᑦᑎᒃᑐᒦᓐᓂᖅᓴᖓᑦ 
ᐊᖏᔪᖅᑳᖓᑕ ᑐᒡᓕᐊ ᐊᐅᓚᑦᑎᓂᕐᒧᑦ ᐃᕚ ᓯᐅᓪᕕᔅᑐ ᐅᖃᖅᖢᓂ. “Agnico-Eagle-ᑯᑦ ᐱᓕᕆᐊᓪᓚᕆᒍᒪᕗᑦ ᓇᓗᙱᑦᑎᐊᕈᒪᓪᓗᑎᒃ 
ᐊᔪᙱᓐᓇᔭᕐᓂᑦᑎᓐᓂᒃ ᐅᔾᔨᕐᓇᑦᑎᐊᖅᑐᒥᒃ ᐱᐅᔪᒥᒡᓗ ᐊᓯᔾᔨᖅᓯᔾᔪᑕᐅᔪᒥᒃ ᑭᕙᓪᓕᕐᒥᐅᓂ ᑖᓐᓇᓗ ᐊᖏᖃᑎᒌᒍᑕᐅᔪᖅ ᐱᑎᑦᑎᕗᖅ 
ᓯᕗᓂᒃᓴᑦᑎᓐᓂ ᐃᖅᑲᓇᐃᔭᖅᑎᐅᓛᖅᑐᓂᒃ ᐱᔪᒃᓯᕚᓪᓕᕈᓐᓇᕐᓂᕐᒥᒃ ᐱᕕᒃᓴᓂᒡᓗ ᐱᓇᔪᒍᒪᔪᖃᖅᑎᓪᓗᒍ ᐱᓇᔪᒍᒪᕙᒃᑕᒥᓂᒃ.” 
 
ᐅᔭᕋᖕᓂᐊᖅᑎᒃᑯᑦ ᐅᔾᔨᕐᓇᖅᑐᒥ ᐱᓕᕆᐊᖃᖅᐸᒃᐳᑦ ᓄᓇᓕᖕᓂ, ᐊᕕᒃᑐᖅᓯᒪᓂᐅᔪᓂ ᐊᕕᒃᓯᒪᓂᕐᓂᓗ ᐱᕙᓪᓕᐊᓂᕆᔭᐅᕙᒃᑐᓂ 
ᐃᖅᑲᓇᐃᔮᒃᓴᓄᑦ ᐊᔪᕈᓐᓃᖅᓴᖅᑎᑦᑎᓂᒃᑯᑦ, ᐃᖅᑲᓇᐃᔮᒃᓴᓂᒃ ᓴᖅᑭᑎᑦᑎᕙᓪᓕᐊᓂᒃᑯᑦ ᐱᕕᒃᓴᐅᓕᖅᐸᒃᑐᓂᒡᓗ ᐊᖏᒡᓕᕙᓪᓕᐊᓂᕐᒧᑦ 
ᓄᓇᕗᒻᒥᐅᓄᑦ. 
 

### 
 
ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓵᒃ: 
 
ᑲᑐᕆᐅᓇ ᒪᒃᓚᐅᑦ      ᑎᐅᓪ ᑳᕕᓐ 
ᑐᓴᐅᒪᑎᑦᑎᓂᕐᒧᑦ ᐊᐅᓚᑦᑎᔨ     Agnico-Eagle Mines Ltd. 
ᐃᓕᓐᓂᐊᕐᓂᓕᕆᔨᒃᑯᑦ     

